
س������ەرۆكی تۆڕی بەرگری لە مافی منداڵانی كوردس������تان، 
)محەممەد مەجید رواندزی( س������ەرەتا هێم������ا بۆ ئەوە دەكات كە 
پەرلەمانی كوردس������تان بەرامبەر بە مافەكانی منداڵان كارێكی 
ئەوتۆی نەك������ردووە، بۆیە بە نیگەرانیی������ەوە دەڵێت »لەم خولەی 
پەرلەمانیش بەڵێنەكان������ی پەرلەمانتارەكان بەرامبەر بە منداڵانی 
كوردستان راست ده رنه چوو، چونكە تائێستا منداڵانی ئەم وڵاتەی 
ئێمە بێ یاسان و هیچ یاسایەكی تایبەت بە مافەكانی منداڵان و 
پارێزگاریكردنی������ان بوونی نییە، كە دەڵێم بوونی نییە، مانای ئەوە 
نییە كە یاس������ا ئامادەنەكراوەو پێشكەش نەكراوە، لە ساڵی ٢٠٠٥ 
یاس������ایەك پێشكەش������ی خولی ئەو كاتەی پەرلەمانی كوردستان 
كراو بەڵێن درا كاری لەس������ەر بكەن، كە تایبەت بوو بە پاراستنی 
منداڵانی كوردستان و چەندین جار پەرلەمان ئاگادار كرایەوە كە 
كار لەس������ەر ئەم یاسایە بكات، هەر گوتیان بەسەرچاو، بەڵام ئەم 
بەسەرچاوە رۆیشت و خولی تری پەرلەمانیشی بەسەرداهات و تا 
س������اڵی ٢٠١٢بەردەوام بوو، بۆیە سەردانی پەرلەمانی كوردستانم 
كرد لەگەڵ كۆمەڵێك لە هاوڕێیان و هاوكارانی بەڕێز كە كاردەكەن 
بۆ خزمەتكردنی منداڵان و پرس������یاری ئەوەم������ان لە ئەندامانی 
پەرلەمانی كوردستان كرد، كە بۆچی ئەو پڕۆژە یاسایەی ساڵی 
٢٠٠٥ كاری لەسەر ناكەن و هەوڵ نادەن خوێندنەوەی یەكەمی بۆ 
بكەن؟ بەڵام سەیر لەوەدا بوو، كە ئەم ئەندام پەرلەمانانەی قسەمان 
لەگەڵ كردن، گوتیان هیچ یاسایەكی لەم جۆرەمان نەبینیوە و لە 
پەرلەمان بوونی نییە، با واز لەوە بێنین، دیس������ان یاسایەكی دیكە 
ئامادە كرا لەلایەن رێكخراوی یونسێف و وەزارەتی كارو كاروباری 
كۆمەڵایەتی و بەهاوكاری رێكخراوەكانی منداڵان و یاساناس������ان 
و پێشكەش������ی پەرلەمانی كوردستان كرا، پەرلەمانی كوردستان بە 
س������ەرۆكایەتی پەرلەمان و ئەندامانی پەرلەمانەوە سەدان بەڵێنیان 
دا ك������ە بە زووترین كات كاربكەن بۆ ئ������ەوەی خوێندنەوەی یەكەم 
بۆ ئەم پڕۆژەیاس������ایە بكرێت، بۆ ئەوەی لەپەرلەمانی كوردستان 
پەس������ند بكرێت، چونكە منداڵان زۆر پێویستیان بەم یاسایە هەیە، 

دوای دەیان جار سەردانیكردن بۆ پەرلەمانی كوردستان و دانیشتن 
لەگەڵ س������ەرۆكایەتی پەرلەمان و ئەندامانی پەرلەمان و فش������ار 
خستە سەریان بۆ ئەوەی ئەم یاسایە پەسندبكرێ، بەڵام بەداخەوە 
س������ەرجەم بەڵینەكان بوون بە درۆیەك������ی گەورە و بێ بەڵێنییەكی 
گ������ەورە كە لە دوای خۆیدا بۆ ئەم خولەی پەرلەمانی جێهێش������ت 
و بووە جێگەی پرس������یار، واتە بەلای پەرلەمانەوە منداڵان ئەوەندە 
گرنگ نین بۆیە تا ئێستا پشتگوێیان خستوون و بچووكترین كار 
و ماف������ی رەوای خۆیان كە دەبێت یاس������ایەكی تایبەتیان هەبێت، 
كاریان بۆ نەكردووە«. محەممەد مەجید گوتیش������ی: »تا ئێستا 
من������داڵ لە كۆمەڵگەی ك������وردی و ئەم وڵات�������ەی ئێمە و لای 
پەرلەمان و بەرپرسانی باڵای حكومەت نەبۆتە خەمێكی گرنگ، 
تەنیا هۆكاریش������ی ئەوەیە كە منداڵان ناتوانن دەنگ بدەن، بەڵام 
بۆ خۆپیش������اندان دەیانخەنە ریزی پێشەوە، هیوادارم لە خولەكانی 
دیك������ەی پەرلەمان كاربكەن بۆ خزمەتكردن و دەس������تەبەركردن و 

باشتركردنی رەوشی منداڵان لەم كوردستانە ئازیزەمان«. 
چالاكوان نیگار جەزا، سەبارەت بە هەمان پرس دەڵێت »پێویستە 
پەرلەمان كار بكات بۆ پاراس������تنی مافەكان������ی منداڵ، ئەویش 
رێگرتن لە كاركردنی منداڵ بە شێوەیەكی یاسایی و دابینكردنی 
بژێ������وی ژیان بو ئەو منداڵانەی كە ناچ������ارن كاربكەن، هەروەها 
گەڕان������ەوەی ئەو منداڵانەی كە دابڕاون لەخوێندن لەبەر هۆكاری 
نەبوونی دەرامەت و كارئاسانی بۆیان، ئاوڕدانەوە لەو منداڵانەی 
كە رۆژانە رووبەڕووی توندوتیژی دەبنەوە لەلایەن كەس������وكاریان و 
دانانی یاسایەك بو سزادانی ئەوانەی توندوتیژی دەكەن بەرامبەر 
منداڵان، هەروەها كاركردن لەسەر ئەو منداڵانەی كە خاوەن بەهرەن 
و تائێس������تا بەهرەیان ش������اراوەتەوە وەك هونەر و وەرزش پێویستە لە 

ئەولەوییەتی كارەكانی پەرلەمان بێت«. 
یاساناس حاجی عزەددین، هێما بۆ ئەوە دەكات كە پڕۆژەیاسایەك 
لەلایەن رێكخراوەكانی تایبەت بە منداڵان لە هەرسێ پاریزگاكەی 
هەرێم ئامادە كرابوو، دواتر لە رێگەی لیژنەی یاسایی ئەنجومەنی 

لە دوای گێرەشێوێنییەكانی ئەم دواییەی سنووری پارێزگای سلێمانی كە بە فیتی لایەنێكی سیاسی سەدان منداڵ و مێردمنداڵیان فێری 
ئاژاوەگێڕی و پەلاماردان و بەردبارانكردن و س������ووتاندنی بنكە و بارگەكانی پارتی دیموكراتی كوردس������تان كرد، چالاكانی بواری مافی 
منداڵان رووبەڕووی ئەم دوو پرس������یارەمان دەكەنەوە: پەرلەمان چی بۆ منداڵانی كوردس������تان كردووە؟ یاسا چۆن رووبەڕووی ئەوانە دەبێتەوە 
كە مێردمنداڵان بۆ مەرامی سیاس������ی بەكار دەهێنن؟ ئەوەش دووپات دەكەنەوە كە كاندیدەكانی هەموو خولەكانی پەرلەمانی كوردس������تان لە 
هەڵمەتی بانگەشەی هەڵبژاردن كۆمەڵێك بەڵێنیان بە دەنگدەرانیان داوە، بۆ ئەوەی لە هۆڵی پەرلەمانی كوردستاندا داكۆكی لە مافەكانی 
هاووڵاتی بكەن، منداڵانیش بەشێكی سەرەكی و گرینگی كۆمەڵگەن و تا ئێستا ئەو توێژەی گرنگەی كۆمەڵگە نەك بە تەواوی بایەخیان 
پێ  نەدراوە، بگرە لە پەروەردە و گەشەس������ەندنی هزرییان كەمتەرخەمی كراوە. ئەو پرسیارەش ئاراستەی بەشداربووانی ئەم راپۆرتەی گوڵان 
كراوە كە: بۆ ئەوەی داهاتوویەكی گەش������تر بۆ منداڵان دەس������تەبەر بكەین، دەبێت چ بكەین و پەرلەمانی كوردستان لەو بوارەدا چ رۆڵێكی 

هەیە؟

چۆن بە یاسا رووبەڕووی ئەو كەسانە ببینەوە
كە مێردمنداڵان بۆ مەرامی سیاسی بەكار دەهێنن؟

تا ئێستا منداڵ لە كۆمەڵگەی 
كوردی و ئەم وڵاتـەی ئێمە و 
لای پەرلەمان و بەرپرسانی 
باڵای حكومەت نەبۆتە خەمێكی 
گرنگ، تەنیا هۆكاریشی ئەوەیە 
كە منداڵان ناتوانن دەنگ بدەن، 
بەڵام بۆ خۆپیشاندان دەیانخەنە 
ریزی پێشەوە

بەلای پەرلەمانەوە منداڵان 
ئەوەندە گرنگ نین و تا 
ئێستا پشتگوێیان خستوون 
و بچووكترین مافی رەوایان 
مسۆگەر نەكراوە، بۆیە زۆربەیان 
بوونەتە منداڵی شەقام

گوڵان: كۆمەڵایەتی

وەزیران لە دوای كۆبوونەوە 
ئ������ەو  لەگ������ەڵ  گفتوگ������ۆ  و 

رێكخراوانە ئاراس������تەی پەرلەمان 
كرا، وەك پڕۆژەیاسایەك بۆ ئەوەی 

بڕیاری لێبدرێت، پڕۆژەكە سەرجەم 
مافە بنەڕەتییەكانی منداڵان لەخۆ 

لە  ئ������ەوەی  بەتایبەتی  دەگرێ������ت، 
هاتووە  نێودەوڵەتییەكان  رێكەوتننامە 

كوردی  منداڵ������ی  تایبەتمەن������دی  و 
لەبەرچاو گرت������ووە، هەروەها جەختی 
كار  یاسای  جێبەجێكردنی  لەس������ەر 
و یاس������ای نەوجوان������ان كردۆتەوە، 
بەتایبەت ئەو بڕگە و ماددانەی 
منداڵ  مافەكانی  بە  پێوەندی 

هەیە«. 
موحس������ین  ب������ڕوا 
بنەڕەتی  مامۆستای 
ی  ن������ە بخا تا قو لە
خاڵوان، بە پێویستی 
حكومەت  دەزانێ������ت، 
لەكاركردن������ی  رێگ������ری 
منداڵان بكات و دەرماڵەی منداڵان زیاد بكات، ئەو كەس������انەی 
كەمدەرامەت������ن لەڕووی مادیی������ەوە یارمەتی بدرێ������ن بو ئەوەی 
منداڵەكانیان بە ش������ێوەیەكی تەندروست و رێكوپێك پەروردە بكەن، 
پێویسە یاسای نەهێش������تنی توندوتیژی دژ بە منداڵان جێبەجێ 
بكەن، ئەو نەوجەوانانەی كە تەمەنیان لە خوار ١8 س������اڵییە رێگە 
نەدرێ هاوسەرگیری بكەن، چونكە كێشەی سەرەكی گەنجەكانە 
و  لەئێستادا واخەریكە دەبێتە دیاردە، هەروەها پێویستە هەوڵبدرێت 
دەوامی قوتابخانەكان زیاد بكرێت و س������ەرجەم پێداویستییەكانی 
خوێن������دن دابین بكرێت، بێ هیج كەموكوڕییەك بەخواردنیش������ەوە، 
هەوڵبدرێ������ت وانەكانیان زیاتر بەش������ێوەی پراكتیكی بێت و بیمەی 
تەندروس������تی بۆ من������داڵ دابینبكرێت، هەروەه������ا دەكرێ  منداڵ 
س������ندوقێكی پاش������ەكەوتكردنی بۆ دروس������ت بكرێت و حكومەت 
مانگانە پارەی بۆ دابنێت، بۆ ئەوەی كە گەیش������تە تەمەنی ١8 
س������اڵی بتوانێ س������وود لەو بڕە پارەیە وەربگرێ������ت. پێش ئەوانەش 
پێویستە ئەو بڕیار و یاسایانەی تایبەتن بە ژیانی منداڵ پێویستە 
خودی منداڵی لێ  هۆش������یار بكرێتەوە، ئەگ������ەر هاتوو خێزانێك 
منداڵەك������ەی بەجوانی پێ بەخێو نەكرا، پێویس������تە حكومەت ئەو 
منداڵەی لێ بس������ێنێتەوە خۆی بەخێوی بكات، نەك خەڵكێك بۆ 

مەرامی تایبەت بەكاریان بێنن.«
ل������ە كۆتاییدا ماوە بگوت������رێ: به  مه به س������تی رێگریكردن له  
به ش������داریكردنی منداڵان ل������ه  گردبوونه وه  و خۆپیش������اندانه كاندا، 
لیژن������ه ی كاروباری كۆمه ڵایه تی و منداڵ و خێزان له  په رله مانی 
كوردس������تان، له  رێگه ی س������ه رۆكایه تیی په رله مانه وه  یاداشتێكى 

ئاراسته ی لایه نه  پێوه ندیداره كان كرد.
رۆژی ١9/١٠/٢٠١٥، لیژن������ه ی كاروب������اری كۆمه ڵایه تی و 

من������داڵ و خێزان له  په رله مانی 
كوردستان، به سه رپه رشتیی گه شه  

دارا سه رۆكی لیژنه  و ئاماده بوونی 
جێگری سه رۆكی لیژنه  و ئه ندامانی 

 و راوێ������ژكاری لیژنه ك������ه  كۆبۆوه . له  
بڕگه   كۆبونه وه كه دا،  یه كه می  ته وه ری 
و مادده  گش������تییه كانی پڕۆژه  یاس������ای 

كراو  تاوتوێ  ده س������ته به ری كۆمه ڵایه تی 
بڕیاریش������ه  دواكۆبوونه وه  بۆ پێداچوونه وه ی 
كۆتایی ب������ه  پڕۆژه كه  له لای������ه ن لیژنه كه وه  
بكرێ������ت. ته وه ری دووه م������ی كۆبونه وه كه ش 
بریت������ی بوو ل������ه  تاوتوێكردنی یاداش������تێك 
سه باره ت به  رێگریكردن له و منداڵانه ی كه  
به شداری له  گردبوونه وه  و خۆپیشاندانه كان 
ده كه ن له  هه رێمی كوردستاندا، به و پێیه ی كه  
ده بێ ره چاوی یاسا و رێسا و پره نسیپه كانی 

رێككه وتنامه   و  م������رۆڤ  مافه كان������ی 
نێوده وڵه تییه كانی تایبه ت به  پاراستنی 

مافه كانی منداڵ بكرێت به وه ی كه  
به ش������داری له  خۆپیشاندانه كاندا 

نه كه ن.

هەرچەندە لە كوردستاندا 
بانگەشەی پاراستنی مافەكانی 
ئافرەت بە یاسا دەكرێت، بەڵام 
تاوەكو ئەمڕۆش ئافرەتان 
مەزلوومترین توێژی كۆمەڵگەن 
و بە ئاشكرا مافەكانیان پێشێل 
دەكرێت

راستە یاسای توندوتیژی و 
بەڕێوەبەرایەتی و دەزگای 
تایبەت بە بەرنگاربوونەوەی 
توندوتیژی دژی ئافرەتانمان 
هەیە، بەڵام بەداخەوە یاساكان 
وەك خۆیان جێبەجێ ناكرێن

هەتا ژنكوژان بتوانن بە ئاسانی 
لە دەستی سزای یاسایی خۆیان 
دەرباز بكەن، رێژەی تاوانەكانی 
كوشتنی ژنان كەم ناكرێتەوە

بەپێی ئاماری بەڕێوەبەرایەتی بەرەنگاربوونەوەی توندوتیژی دژی ئافرەتان لە شەش مانگی یەكەمی ئەمساڵ 3١ 
ئافرەت بە بیانووی جۆراوجۆر كوژراون، لە كاتێكدا لە شەش مانگی یەكەمی ساڵی رابردوو ١7 ئافرەت كوژرابوون. 
بە بەرواردكردنی ئەم دوو ئامارە دەردەكەوێت ئەمس������اڵ كوش������تنی ئافرەتان ٥4% زیادی كردووە. لە كوشتنی ئافرەتاندا 
زۆرب������ەی حاڵەتەكانیش لە هەولێر بوون، بە جۆرێك ش������ەش مانگی یەكەمی س������اڵی رابردوو ل������ەو پارێزگایە 9 ئافرەت 
كوژرابوون، بەڵام لە شەش مانگی یەكەمی ئەمساڵدا ژمارەكە بۆ ١٢ ئافرەت زیادی كردووە.جگە لە سۆران كە شەش 
مانگی یەكەمی ئەمس������اڵ و پارس������اڵ یەك حاڵەتی كوش������تنی تێدا تۆمار كراوە، لە سەرجەم شار و شارۆچكەكانی 
دیكەی كوردس������تان كوشتنی ئافرەتان زیادی كردووە. بۆیە دەكرێ بڵێین: سەرەڕای هەبوونی دەیان یاسای گشتگیر 
لە بەرژەوەندی مافەكانی ئافرەت و گرتنەبەری رێوش������وێنی گونجاو و بەرنامەی تۆكمە بۆ كەمكردنەوەی دیاردەی 
توندوتیژی، كەچی رۆژانە گوێبیستی كوشتنی ئافرەت بەدەستی باوك و برا و هاوسەر و تەنانەت خزم و كەسوكاری 
دەبین و توندوتیژیی دژی ئافرەتان نەك بنەبڕ نەبووە، بگرە بە شێنەیی رووی لە هەڵكشان كردووە. ئەو تاواناكارییانەش 
ئەركی حكومەت و میدیاكان و پارێزەرانی مافی مرۆڤ قورس������تر دەكات و چالاكانی بواری ئافرەتانیش بە پێویس������تی 
دەزان������ن، رێكاری زۆر جددیتر و خێراتر بۆ نەهێش������تنی ژنكوژی لە ژێر هەر پاس������اوێكدا بدۆزرێت������ەوە. هەر لەو بارەیەوە 

بەشداربووانی ئەم راپۆرتەی گوڵان را و سەرنجی خۆیان دەخەنەڕوو. 

بەرزبوونەوەی رێژەی كوشتنی 
ئافرەتان 

زەنگێكی مەترسیدارە
كوشتنی ئافرەتان لە شەش مانگدا 
بە رێژەی 54% زیادی كردووە

»ل������ە هەولێر ژنێكی تەمەن 46 س������اڵ كە دایكی هەش������ت 
منداڵە، بە بیانووی پاراستنی نامووس بە گوللەیەك دەكوژرێت و 
تەرمەكەی لە چۆڵەوانییەك فڕێدەدرێ. بەپێی زانیارییەكان ئەو 
ئافرەتە 3٢ س������اڵ لەمەوبەر شووی بە پیاوێك كردووە و لەكاتی 
كوشتنەكەیدا دایكی هەشت منداڵی ئەو پیاوە بووە، بەڵام دوای 
زەمەنێكی دوور و درێژی ژیانی هاوبەش������یان، بەو دواییە كێشە 
كەوتووەت������ە نێوانیان و ژنەكە بەناچاری هاوس������ەر و منداڵەكانی 
بەجێهێش������ووە و باوكی منداڵەكانیش ژنێكی دیكەی هێناوەتەوە 
و كەس������وكاری ژنەكە لەسەر ئەو زیزبوونە زۆر لە كچەیان تووڕە 

بوون، هەر بۆیە كوشتوویانە«.
 ه������ەر لە چەند رۆژی رابردووش لە ناو پاركی دایك ش������اری 
س������لێمانی بە رۆژی رووناك ئافرەتێك������ی دیكە كوژرا و لەوانەیە 
تاوان������ی دیكەی ل������ەو جۆرەش روویدابێت كە تا ئێس������تا لە لای 
میدیاكان و پۆلیسیش ئاشكرا نەبووبێت. ئەنجامدانی تاوانی لەو 
جۆرانە و ئەو ژنكوژییانە لە ژێر هەر پاس������او و بیانوویەك بێت، 
ناشەرعی و نایاسایین، بۆیە پیاوانی ئایینی و چالاكانی بواری 
مافی ئافرەت بە هەموو شێوەیەك ئیدانە و پرۆتستۆی دەكەن. 

دڵخ������واز عەلی ئافرەتێك������ی چالاكی كۆمەڵ������ی مەدەنییەو 
س������ەرەتا باس������ی ئەوە دەكات ك������ە »ئافرەت خودان������ی هێزێكی 
رۆحی و جەس������تەییە، پیاو تەنیا لە كاتی تووڕەبوون و دڵنەوایی 
دەتوانێت هەستی پێبكات، هەرچەندە لە كوردستاندا بانگەشەی 
پاراس������تنی مافەكانی ئافرەت بە یاس������ا دەكرێ������ت، بەڵام تاوەكو 
ئەمڕۆش ئافرەتان مەزلوومترین توێژی كۆمەڵگەن و بە ئاشكرا 
مافەكانیان پێشێل دەكرێت«. گوتیشی: »لەكاتی بەدواداچوونی 
كێش������ەكان بەشێك لە كەیسەكانی  ژنان ون دەبن و نامێنن، ئەوەش 
بووەت������ە هۆی  نەمانی  متمانەی  خودی  ژن������ان بەو دەزگایانە و 
هاوكات هۆكارێكیشە بووە بۆ دەربازبوون لە سزا یاساییەكان و ئەو 
كەسانەی  توندوتیژییان ئەنجامداوە، بە ئاسانی رزگاریان دەبێت. 
واتە راس������تە یاس������ای توندوتیژی و بەڕێوەبەرایەتی و دەزگای 
تایبەت بە بەرنگاربوونەوەی توندوتیژی دژی ئافرەتانمان هەیە، 
بەڵام بەداخەوە یاس������اكان وەك خۆی جێبەج������ێ ناكرێن، بۆیە لە 
س������ایەی یاس������ایەكی ئیفلیجكراودا ژنانی كورد بە دڕندانەترین 
ش������ێوە گیانیان لێ دەسەندرێت، كە دیارترینیان كوشتنی  دونیای 
تەمەن ١٥س������اڵان بووە، لەلایەن هاوسەرە تەمەن 4٥ ساڵەكەیەوە، 
نموونەیەكی  دیكەی  كوش������تنیش كە شێوازێكی  نامرۆڤانەی  تێدا 
بەكارهاتووە، س������ەربڕینی  كچێك بووە بە ناوی  كوێستان لەلایەن 

گەنجێكەوە.«
دڵخواز عەلی لە كۆتایی قس������ەكانیدا ئاماژەی بەوە كرد كە 
هەتا ژنكوژان بتوانن بە ئاسانی لە دەستی سزای یاسایی خۆیان 
دەرباز بكەن، رێژەی تاوانەكانی كوش������تنی ژنان كەم ناكرێتەوە، 
گوتیشی: »وەك چالاكێكی داكۆكیكار لە مافە زەوتكراوەكانی 
ئافرەتان داواكارم كەیس������ی كوشتنی هیچ ئافرەتێكە ون نەكرێت 
و بكوژەكانیش راپێچی بەردەم دادگە بكرێن بۆ ئەوەی توندترین 

سزای تاوانەكەیان وەربگرن.«
عزەدین عەبدوڵڵا یاسین ڕاوێژكاری یاسایی لە بەڕێوەبەرایەتی 
گش������تی بەرەنگاربوونەوەی توندوتیژی دژی ئافرەتان، هێما بۆ 
ئەوە دەكات كە »كوش������تنی ئافرەتان لە هەرێمی كوردس������تان لە 

ماوەی چەند س������اڵی ڕابردوودا بەشێوەیەك س������ەری هەڵداوە كە 
بۆتە جێگەی س������ەرنجی ڕێكخراوەكانی مافی مرۆڤ لەناوخۆ 
و دەرەوە، لە حاڵێكدا كوش������تنی ئافرەت تاوانێكی زۆر نامۆیە بە 
دابونەریت و كەلتووری كوردس������تان، چونكە ئافرەتانان هەمیشە 
پێگەی تایبەتی خۆیان هەبووە لەناو خێزان و لە سەرپەرش������تی و 
رێكخستنی خێزان پاڵپشت و هاوكاری هاوسەر و باوكانیان بوون، 
كوشتنی ئافرەتان كەلتووری هاوردەیە و هی خێڵە توندڕەوەكانی 
ناوچەكەیە كە لەلایەن كەس������وكاریانەوە بە بیانووی ئابڕووپارێزی 
خێزان و هۆزەكەیان بە مەبەس������ت ئەنج������ام دەدرێت. بەداخەوە لە 
كوردس������تانیش تاوانی لەو جۆرە بەرامبەر بە ئافرەت دەكرێت.« 
گوتیش������ی: »كوش������تنی ئافرەت بە هەر بیانووی������ەك لە ڕووی 
یاساییەوە بە كردەوەیەكی بەئەنقەست دادەنرێت و سزای توندی بۆ 
دیاری كراوە، بەڵام بەداخەوە زۆرجار كەسێك، یان پیاوانی خێزانی 
ئافرەتێك، یاخود خزمە نزیكەكانی رێكدەكەن لەسەر ئەنجامدانی 

ئەو تاوانە و بەرنامەڕێژی بۆ دەكەن«.
عزەدین عەبدوڵڵا جەخت لەوە كردەوە كە »لە هەرێمی كوردستان 
یاساكانی پێوەندیدار بە كوش������تن و بەتایبەتی كوشتنی ئافرەتان 
هەموار كراوەتەوە، بە شێوەیەك ئەنجامدەرانی ئەم تاوانە جگە لە 
سزای توند، لە لێبووردنی گش������تی و سووككردنی سزاكانشیان 

بێبەشكراون«.
گش������تی  بەڕێوەبەرایەت������ی  یاس������اییەی  راوێ������ژكارە  ئ������ەو 
بەرەنگاربوون������ەوەی توندوتی������ژی دژی ئافرەت������ان ئام������اژە بە 
چەن������د یاس������ایەك دەكات كە ل������ە بەرامبەر كوش������تنی ئافرەتان 

هەمواركراوەنەتەوە، لەوانە:
١- یاسایی ژمارە )١4( ساڵی )٢٠٠٢(

٢- یاسای ژمارە )43( ی ساڵی )٢٠٠4( 
3- یاسای لێبووردنی گشتی لە هەرێمی كوردستان – عێراق 

ژمارە )4(ی ساڵی )٢٠٠7( 
4- لە یاسای لێبووردنی گشتی لە هەرێمی كوردستان عێراق 
ژمارە )٢(ی س������اڵی )٢٠١٢( جگە لەو یاسایانەی لای سەرەوە 
لە یاسای سزادانی عێراقی ژمارە )١١١( ی ساڵی )١969( ی 
هەمواركراو س������زا دیاری كراوە بۆ تاوانەكانی كوشتن بە گوێرەی 
بارودۆخ������ی ئەنجامدانی تاوانەكە. لەبەر ئ������ەوەی ئەم تاوانە بە 
مەبەست ئەنجام دەدرێت، بۆیە بە كوشتنی بە ئەنقەست دادەنرێت. 
تاوانی كوشتن جگە لە یاسا دانراوەكان، لە یاسا ئاسمانیەكانیشدا 
بە هیچ ش������ێوەیەك ڕێگەی پێ نەدراوە، بەتایبەتیش كوش������تنی 
ئافرەتان بە بیانووی ئابڕووپارێزی، یاخود هەر بیانوویەكی دی.

لە لای خۆیەوە د.بەشیر خەلیل حەداد، كەسایەتی ئەكادیمی 
و وتاربێ������ژی هەینی، وەك مامۆس������تایەكی ئایینی جەخت لەوە 
دەكاتەوە كە »كوش������تنی عەمدی حیسابی قاتڵی بۆ دەكرێت و 
بەپێی  یاسا پێویس������تە وەكو قاتلێكی ئاسایی مامەڵەی لەگەڵ 
بكرێت، بەپێی یاس������ای پەرلەمانیش هەتا ئەگەر لەسەر شەڕەف 
و نامووس������یش كوشتبێتی، ئەوە هیچ دادی نادات و دەبێت وەكو 
قاتڵ حیس������ابی لەگەڵ بكرێت. بەڵام ئەگەر بە عەمدی نەبێت 
و بۆ نموونە لەدەس������ت دەرچوونی گولل������ە بێت، پێی دەگوترێت: 
كوش������تنی ناقەست و هەڵە، كە لە یاسا و شەریعەتیشدا سزاكەی 
سووكترە، بەڵام بەو مەرجەی لە لێكۆڵینەوە دەربكەوێت كە راست 

داواكارم كەیسی كوشتنی هیچ 
ئافرەتێكە ون نەكرێت و 
بكوژەكانیش راپێچی بەردەم 
دادگە بكرێن بۆ ئەوەی 
توندترین سزای تاوانەكەیان 
وەربگرن

كوشتنی ئافرەتان لە هەرێمی 
كوردستان لە ماوەی چەند 
ساڵی ڕابردوودا بەشێوەیەك 
سەری هەڵداوە كە بۆتە جێگەی 
سەرنجی رێكخراوەكانی مافی 
مرۆڤ لەناوخۆ و دەرەوە

كوشتنی ئافرەتان كەلتووری 
هاوردەیە و هی خێڵە 
توندڕەوەكانی ناوچەكەیە كە 
لەلایەن كەسوكاریانەوە بە 
بیانووی ئابڕووپارێزی خێزان و 
هۆزەكەیان بە مەبەست ئەنجام 
دەدرێت

دەكات«. گوتیش������ی: »پێویستە بەهیچ شێوەیەك ئەوانە سزایان 
بۆ سووك نەكرێت كە بە ئەنقەست ئافرەت دەكوژن، چونكە قاتڵن 

و دەبێت حەقی ئەو ئافرەتانەیان لێوەربگیرێتەوە«.
رۆژنامەن������ووس خەلیل پاڵانی، لە دەس������تپێكی قس������ەكانیدا 
ئام������اژە بەوە دەكات كە لەگەڵ پێش������كەوتنی كۆمەڵگە لە بوارە 
جیاجیاكاندا، دەرفەتی باش������تر بۆ ئافرەتان رەخس������اوە، بۆ ئەوەی 
بتوان������ن ئەوانی������ش لەپاڵ رەگ������ەزی بەرامبەردا مومارەس������ەی 
تواناكانیان بكەن و ئەو مافەی بۆ رەگەزی پیاو هەیە، ئافرەتیش 
هەن������گاوی بۆ بنێت، هەروەها گوت������ی: »بەپێی هەموو پێوەر و 
دەقە ئایینی و یاس������اییەكانیش هەردوو رەگەزی پیاو و ئافرەت 
ئەگەرچی لەئەركدا جیاوازن، بەڵام لە ماف یەكسانن، لە كاتێكدا 
بەداخەوە دیاردەی كوش������تنی ژنان تا ئێس������تا لەنێو كۆمەڵگەی 
كوردیدا ماوە و ئەوەش وابەس������تەی ئەو بیرو هزرە پیاوس������الارییە 
قەتیس������ماوەی دابونەریتە كە هەمیش������ە ئافرەت بە شەرەفی پیاو 
دەزانێ������ت و هەموو مافێ������ك بەپیاو دەدات، تاوەك������و بە بیانووی 
پاراس������تنی شەرەف هەستێت بە ئازاردان و كوشتنی ئافرەت، خۆ 
ئەگەر خیانەت پێچەوان������ە بوو، ئەوا هیچ مافێك بە ژن نادرێت 
لێپێچینەوەش لەوبارەیەوە لەگەڵ پیاو بكات، بەڵكو لەلایەن خەڵك 
و خێزانەكانیش������ەوە هەندێ جار شانازی پێوە دەكرێ. بەحوكمی 
ئەوەی بەش������ی زانس������تەكانی قورئانم خوێن������دووە، تەئكید لەوە 
دەكەمەوە كە لەهیچ دەقێكی قورئانی پیرۆزدا جیاوازی نەكراوە 
لەنێوان پیاوی بەدڕەوش������ت و زین������اكار لەگەڵ ئافرەتی زیناكار، 
بەڵكو بۆ هەردووكیان یەك س������زا بەیەكسانی دانراوە، كە ئەمیش 
دەبێ لەلایەن حاكمی وڵاتەوە پەیڕەو بكرێ، خۆ ئەگەر خیانەت 
لەنێو هاوس������ەرانیش دروس������ت بوو، ئەوا دیسان دەبێت كێشەكە لە 
رێگەی حاكمی وڵاتەوە یەكلایی بكرێتەوەو هەروەك لە دەقەكانی 
قورئانی پیرۆزدا ئاماژەی بۆ ك������راوە، چونكە ئەگەر وا نەبێت، 
ئەوا دونی������ا دەبێتە باخچەی ئ������اژەڵان و خەڵكی بەهێز خەڵكی 
بێهێز لەناو دەبات و زۆرێكیش لە پیاوان بۆ ئەوەی بتوانن بەهانە 
بهێننەوە، تۆمەت بۆ هاوس������ەریان دروست دەكەن و بەم شێوەیەش 

دەتوانن ئەوەی لەدەستیان بێت بیكەن.«
ئەو رۆژنامەنووسە رایوایە: »لەناو خێزاندا نە ئافرەت شەرەفی 
 مێردەكەیەتی و نەمێردەكەیشی شەرەفی ئافرەتەكەیە، هەر یەكەو 
خاوەن ش������ەرەف و كەرامەتی خۆیەتی، بەڵام ئەوەش مانای ئەوە 
نیی������ە كە پیاوێك ناچاربێت لەگ������ەڵ ئافرەتێكی خیانەتكار ژیان 
بگوزەرێن������ێ و گوێی پێنەدا، یانیش ئافرەتێك لەگەڵ مێڕدێكی 
خیانەتكاری داوێنپیس ژیان بەس������ەر ببات، بەڵكو جیابوونەوە لەو 
كاتانە باش������ترین رێگەچارەیە، پاڵان������ی جەختیش لەوە دەكاتەوە: 
هەموو ئەو كێش������انەی لەنێوان هاوسەرەكان دروست دەبن، هەندێ 
جار بەلاڕێدا چوونی یەكێكیان������ی لێ دەكەوێتەوە، هۆكارگەلی 
زۆریشی هەیە، بۆیە پێویستە دەزگایەكی چالاكی كۆمەڵایەتی 
لەو بارەیەوە دروس������ت بكرێت، بۆ ئەوەی لەو هۆكارانە بكۆڵێتەوە 
و رێگەچ������ارەی گونجاو بدۆزێت������ەوە، تاوەكوو ه������ەم لە رووی 
هۆشیارییەوە، هەم لە رووی یاساوە بتواندرێ بە یەكجاری، رێگە 
ل������ە بەردەم دووبارەبوونەوەی دیاردەی كوش������تنی ئافرەت بەهۆی 
پاككردنەوەی شەرەف بگیرێت، كە بێگومان لەو بارەیەوە بۆشایی 
زۆر هەیە، رەنگ������ە رێكخراوەكانی ئافرەتان و ژنان نەك هەر ئەو 

بۆش������اییەیان پڕنەكردۆتەوە، بەڵكو زۆرج������ار بوونەتە هۆكار بۆ 
گەورەتركردنی كێش������ەكان. بێگومان بەشێك لە راگەیاندنەكانیش 
هۆكاری س������ەرەكین لە دروستكردنی كێش������ەكان بە پەخشكردنی 
هەندێ زنجیرەی دۆبلاژكراو كە نە لەگەڵ نەریتی كۆمەڵگەی 
كوردی دەگونجێ، نە دەتوانرێ ئەو بازدانە گەورانە بهاوێژرێ. 
كاتێك ئافرەتێ������ك بەتەواوی دەكەوێتە ژێر كاریگەری ئەو زنجیرە 
فیلمە بیانییانە كە دوورن لە نەریتی كوردەواری، لەوە ناپێچێتەوە 
كە لە نەریتەكە لایداوە، بۆیە دوچاری مەترس������ی بۆ سەر ژیانی 
دەبێتەوە. ترس������یش هەمیشە وادەكات كە هاوسەران لەگەڵ یەكتر 
راس������تگۆ نەبن و هەریەكەو كۆمەڵێك شتی شاراوەی كەڵەكەبوو 
لەناخ������ی خۆی و ژیانیدا بهێڵێت������ەوە و دواتر نەتوانێ لێی دەرباز 
بب������ێ و بە ب������ێ بەرگری تەس������لیم بە واقعێك دەب������ێ كە دواتر 
باجەكەی بە لەدەس������تدانی ژیانی، یاخود لێكترازانی هاوسەری 

كۆتایی بێت.«
هەر سەبارەت بەم پرسە مافناس و یاریدەری دادوەری شۆڕش 
حەسەن، دەڵێت: »كوش������تنی ئافرەت لە سەر شەرەف نەریتێكی 
كۆمەڵایەتی������ی بیانییە و  زیاتر لە ناو كۆمەڵگە عەربییەكان ئەم 
دیاردەیە بوونی هەبووە و پێی وتراوە:)غسل العار(، بنچینەی ئەم 
دیاردە كۆمەڵایەتییە بۆ كەلتوورێكی كۆن دەگەڕێتەوە كە دواتر 
ئایینی ئیسلام قەدەغەی كردو ئەحكامی دیكەی بۆ ئەم بابەتە 
دانا، بەڵام بەداخەوە لە زۆربەی كۆمەڵگەكان هێشتا تا رادەیەكی 
زۆر ئەم دیاردەیە هەرماوە،  بەتایبەتی لە نێو گوند و ش������ارەدێكان 

كە ئاستی كرانەوەیان كەمترە بووە.«
شۆڕش حەسەن لە درێژی ئاخافتنەكەیدا باسی ئەوەی كرد كە 
»زۆریك لە یاساكانی سزادان لە وڵاتانی عەرەبی بە عێراقیشەوە 
حوكمی ئەو كەسەی یەكێك لە مەحارمی خوی )خوشك، دایك، 
هاوس������ەر و كچ و...( ئەگەر هاتوو لەكات������ی ئەنجامدانی زینا 
بینی و پەنای بردە كوش������تنی، ئەوە سزاكەی سووكتر دەبیت لە 
س������زای كوشتنی بە ئەنقەس������ت، وەك لە مادەی 4٠9ی یاسای 
سزادانی عێراقی ژمارە ١١١ س������اڵی ١969 هاتووە، ئەم ماددە 
قانوونییانەش باس لە حاڵەتی لەدەس������تدانی عەقڵ و هۆش������ی 
مرۆڤ دەكەن، كاتێك تووش������ی تاس������ان دەبێت ب������ە بینینی ئەو 
حاڵەت������ە، ئەگینا بۆ حاڵەتی دیكە كە ئ������ەم دۆخە دەروونییەی 
تێدا نییە، دیسانەوەی رێگەی نەداوە بەم جۆرە تاوانانە و دەچێتە   
خانەی كوشتنی بەئەنقەس������ت و بەپێی ماددەی 4٠٥ی یاسای 
سزدانی عێراقی مامەڵەی لەگەڵ دەكرێت، بەڵام ئەو ماددەیە  لە 
هەرێم راگیراەوە و كاری پێناكرێت، بەپێی ماددەی ١ی یاس������ای 
ژمارەی 3 ساڵی ٢٠١٥ كە دەڵێت« كاركردن بە حوكمی ماددەی 
4٠9ی یاسای س������زادانی عێراقی ژمارە ١١١ی سالی ١969 

هەمواركراو رادەگیرێت«.
ئەو یاساناسە رایوایە »پێویستە كاری جددی بۆ بەرزكردنەوەی 
ئاس������تی هۆش������یاریی تاك لە رووی مافی مرۆڤەوە بكرێ، بۆ 
ئەوەی ئەم نەریتە بە تەواوی كۆتایی بێت.« گوتیشی: »جگە 
لە حكومەت میدی������اكان و رێكخراوەكانی كۆمەڵگەی مەدەنی، 
مامۆس������تایانی ئایینیش دەبێت رۆڵی خۆیان ببینن و بیسەلمێنن 
كە نەریتی كوشتنی ئافرەت لەگەڵ حوكمەكانی ئایینی پیرۆزی 

ئیسلام تەواو پێچەوانەیە .« 

لە هەرێمی كوردستان یاساكانی 
پێوەندیدار بە كوشتن و 

بەتایبەتی كوشتنی ئافرەتان 
هەموار كراوەتەوە، بە شێوەیەك 
ئەنجامدەرانی ئەم تاوانە جگە 
لە سزای توند، لە لێبوردنی 

گشتی و سووككردنی سزاكانشیان 
بێبەشكراون

پێویستە بەهیچ شێوەیەك 
ئەوانە سزایان بۆ سووك 

نەكرێت كە بە ئەنقەست ئافرەت 
دەكوژن، چونكە قاتڵن و دەبێت 

حەقی ئەو ئافرەتانەیان 
لێوەربگیرێتەوە

لە هیچ دەقێكی قورئانی 
پیرۆزدا جیاوازی نەكراوە 
لەنێوان پیاوی بەدڕەوشت 
و زیناكار لەگەڵ ئافرەتی 

زیناكار، بەڵكو بۆ هەردووكیان 
یەك سزا بەیەكسانی دانراوە، 

كە ئەمیش دەبێ لەلایەن حاكمی 
وڵاتەوە پەیڕەو بكرێ

